
Tað hevur gingið illa í hond 
hjá Gamla Sjálvstýrinum 
seinastu árini. Eftir at flokk­
urin fekk tveir Kárar valdar 
á ting við næstseinasta løg­
tingsval, sum var í 2008, so 
eru nógvir týðandi limir farn­
ir úr flokkinum, sum hevur 
sum siðvenju, at nummar 
eitt á listanum til kommun­
uvalið í Havn við vissu rýmir 
í annan flokk.

Tað seinasta nýggja er, at 
Ronald F. Poulsen, sum hevur 
umboðað Sjálvstýrisflokkin í 
Tórshavnar býráð í meira enn 
16 ár, nú stillar upp fyri Sam­
bandsflokkin. Síggja vit burt­
ur frá Heina Olsen, sum eitt 
skifti í 1973 umboðaði Sjálv­
stýrisflokkin í býráðnum í 
Havn, so hevur eingin annar 
núlivandi persónur umboðað 
flokkin í býráðnum, síðani 

Ronald F. Poulsen tók við 
sætinum, tá Ebbe Mortensen 
doyði í 1980.

Á seinasta býráðsvalið 
í Havn fekk flokkurin 539 
atkvøður. Av teimum fekk 
Sigrun Mohr tær 314. Men 
hon er á listanum hjá Javnað­
arflokkinum hesaferð. Heðin 
D. Poulsen, sum var næstur 
við 175 atkvøðum tykist eisini 
vera rýmdur úr flokkinum. 
Hini bæði á listanum fingu 
tilsamans 42 atkvøður.

Fyrrverandi formaðurin 
Sámal Petur í Grund er farin 
til Framsókn, og fyrrverandi 
forkvinnan Helena Dam á 
Neystabø er farin til Javnað­
arflokkin.

Meðan flokkurin tykist 
liggja væl fyri í Klaksvík við 
varaborgarstjóranum, so eru 
útlitini fyri at fáa umboð valt 

í Havn verri enn á teimum 
trimum seinastu valunum, 
har flokkurin ikki megnaði at 
koma upp um gáttina sum er 
7,7 prosent ella 786 atkvøður 
við seinasta val. Á løgtings­
valinum í fjør fekk flokkurin 
3,6% av atkvøðunum í Havn.

Sjálvstýrisflokkurin hev­
ur í øllum førum skapt ta 
siðvenju, at tann, sum fær 
flestar atkvøður á Sjálvstýr­
islistanum í Havn rýmir til 
annan flokk:

– Í 2008 fekk Sigrun Mohr 
flestar atkvøður, 314. Hon 
rýmdi til Javnaðarflokkin.

– Í 2004 fekk Ingeborg 
Godtfred flestar atkvøður, 
204. Hon rýmdi til Tjóðveldi

– Í 2000 fekk Ronald F. 
Poulsen flestar atkvøður, 121. 
Og hann rýmdi til Sambands­
flokkin.

Fólkavøkstur er vorðið nýggja pol­
itiska slagorðið hjá øllum flokkum. 
Øll eru sjálvandi samd um, at vit 
skulu gera alt fyri at varðveita fólk­
ið í hesum landi og at fáa fólk, sum 
eru farin uttanlands at nema sær 
útbúgving, heimaftur.

Vit hava fyrr á hesum stað víst 
á, at vit hava skipanir í Føroyum 
og í Danmark sum beinleiðis lokka 
nýútbúnar føroyingar at verða ver­
andi í Danmark, meðan tey leita 
sær eftir arbeiði, heldur enn at flyta 
heim til Føroya.

Okkara arbeiðsloysisskipan er 
slett ikki fyri nýútbúgvin fólk – um 
tey so koma úr Føroyum ella uttan­
lands. Hetta er ein veikleiki, tí í eitt 
nú Danmark hava tey a-kassa sum 

loftar nýútbúnum fólkum, sum fáa 
slakar 14.000 krónur um mánaðin, 
meðan tey í Føroyum fáa 0 krónur. 
Hví tá flyta heim til Føroya?

Tingkvinnan Eyðgunn Samuel­
sen hevur lagt fyri tingið uppskot 
til samtyktar, har heitt verður á 
landsstýrismannin í vinnumálum, 
Johan Dahl, um at fyrireika og at 
leggja fyri Løgtingið lógaruppskot, 
ið ger tað møguligt hjá lesandi at 
koma í ALS eftir loknan lestur.

Galdandi skipan loyvir ikki 
hesum. Men fyri tað um skipanin 
er so stirvin, so er ikki vist, at 
hon ikki kann broytast. Og tað 
er júst tað, sum er uppgávan hjá 
politikarunum, at gera okkara 
skipanir soleiðis, at tær ikki reka 

fólk av landinum – ella beinleiðis 
forða fólki at flyta heimaftur.

Tann stóri trupulleikin er, at 
fólk ikki kunnu tekna seg í arbeiðs­
loysisskipanina, meðan tey søkja 
arbeiði eftir loknan lestur. Og tá er 
tað líka mikið, um tey hava goldið 
nógv í skipanina, áðrenn tey fóru 
undir lesturin, um tað er var her 
heima ella uttanlands.

Loysunarorðið hjá landsstýri­
num upp á allar slíkar spurningar 
er búskaparvøkstur, sum nærmast 
er vorðið ein floskul. Tað skerst ikki 
burt, at politikarar mugu gera nøk­
ur ítøkilig tiltøk til tess at fáa fólk 
at flyta heimaftur til hetta landið, 
so fólkatalið ikki minkar til óbóta­
ligan skaða.

Hetta málið, um at tryggja teim­
um, sum júst hava nomið sær út­
búgving, fíggjarligt grundarlag, 
meðan tey skulu finna sær arbeiði 
og finna seg til rættis í okkara sam­
felag, er ein trupulleiki, sum ikki má 

undirmetast.
Annað er so tað, at gott hevði 

verið við eini nágreiniligari gjøgn­
umgongd av, hvør tørvur er á hvørj­
um útbúgvingum, sum fólk kundu 
fyrihildið seg til, tá tey velja sær 
útbúgvingarleið.

Men í øllum førum eiga øll 
segl at verða sett soleðis, at hesin 
trupulleikin verður loystur á 
einhvønn hátt. Kanningar vísa, 
at 150 ikki velja at flyta heimaft­
ur � hvørt ár. Hetta er eitt ov stórt 
tilfeingi at lata fara fyri skeytið...

Okkurt munagott má gerast 
fyri at fáa fólkið heimaftur

Fáa útbúgvið fólk heimaftur

Eisini Ronald svíkur 
Gamla Sjálvstýri

Vallut­
tøkan í 
1946
Zakarias Wang
kjak á síðu 26

Søgan 
endurtek­
ur seg
Sirið Stenberg
kjak á síðu 26

Tríggir toppskorarar í Sjálvstýrisflokkinum eru rýmdir: Ingeborg Godtfred, 204 atkvøður 
í 2004. Ronald F. Poulsen, 121 atkvøður í 2000. Sigrun Mohr, 314 atkvøður í 2008

Jenis av 
Rana, 
formaður í 
Miðflokki­
num var í iva, 
um flokkurin 
skuldi stilla 
upp til býráðs­
valið í Havn, 
men tey ungu 
strongdu á

Randi Jacobsen

Tað gongur illa hjá summum 
politiskum valfeløgum at 
finna fólk, sum eru til reið­
ar at stilla upp til kommun­
uvalið.

Miðflokkurin, sum bara 
stillar upp í Havn, hevur 
trupult við at finna fólk.

– Til seinasta val høvdu 
vit bara fýra valevni, og 
eg ivaðist í, um vit skuldu 
stilla upp hesa ferð, men tey 

ungu í flokkinum vildu tað 
so, sigur Jenis av Rana, for­
maður í Fólkaflokkinum.

Hann veit ikki, hvussu 
tað ber til, men hann heldur, 
at nógv yvirmeta arbeiðið i 
valstríðnum. Tey siga seg 
ikki hava orku til at føra 
valstríð, sigur hann.

Higartil hevur Miðflokk­
urin fingið seks valevni á 
listan til býráðsvalið í Havn. 
Je4nis av Rana vónar at 
finna fólk aftrat, so valevn­
ini verða 10-12.

Tað kann væl henda, at 
Jenis av Rana eisini verður 
at síggja á listanum.

Striltið at 
finna 
valevni


